
Mae'r papur hwn yn cyflwyno’r diffiniad Unwaith i Gymru y cytunwyd arno, safonau craidd a datganiadau ansawdd sylfaenol, o fodel gofal a chymorth Gofal Cymunedol Uwch. 

Mae'r rhain yn rhoi sylfaen i wasanaethau cymunedol ar gyfer darparu gofal o ansawdd uchel, seiliedig ar dystiolaeth i bobl a phoblogaethau sydd angen mwy o ofal cymunedol. Maent yn ceisio lleihau’r amrywio lleol a chenedlaethol sy’n bodoli wrth ddarparu'r model gofal a chymorth hwn.

Mae egwyddorion gofal sy’n seiliedig ar leoedd wrth wraidd pob Rhaglen Genedlaethol a Rhaglen Lywodraethu. Yn allweddol i hyn mae cydweithio amlbroffesiynol, sy’n darparu gofal di-dor, mwy effeithiol sy’n hanfodol i wireddu’r uchelgais ar gyfer gofal iechyd a lles cymunedol yng Nghymru yn y dyfodol. 
Uchelgais y Rhaglen Seilwaith Cymunedol (SC) yw diffinio'r seilwaith sydd ei angen i ddarparu model cymunedol integredig, aml-broffesiynol 24/7 sy'n seiliedig ar leoedd. Gan adeiladu ar yr egwyddorion yn y Model Gofal Sylfaenol i Gymru, mae'n canolbwyntio ar sut mae gwasanaethau Gofal Sylfaenol a Chymunedol yn cydweithio â'i gilydd, i ddarparu gofal di-dor, ar lefel leol. 
Mae gwaith aml-broffesiynol yn ganolog i raglen Seilwaith Cymunedol ac yn sail i uchelgais Model Gofal Sylfaenol Cymru:
Timau amlbroffesiynol yn gweithio ar lefel clwstwr
Systemau diogel ac effeithiol i gyfeirio pobl at y gofal cywir yn y lle iawn ac ar yr adeg iawn. 
Gwaith tîm integredig yn sicrhau dull cyfannol o ddarparu gofal   
Gwasanaethau 24/7 di-dor
Nodir bod 'wardiau rhithwir' yn fodel o weithio aml-broffesiynol ac maen nhw’n addas ar gyfer ystod o gyflyrau y gellir eu rheoli a'u monitro'n ddiogel ac yn effeithiol gartref, neu ym mhreswylfa arferol yr unigolyn. Mae llawer o ardaloedd lleol wedi datblygu neu wrthi’n datblygu wardiau rhithwir ar gyfer ystod o gyflyrau, gan gynnwys i bobl â phroblemau anadlu a COVID-19, methiant y galon neu waethygu cyflwr acíwt sy'n gysylltiedig â bregusrwydd.
Drwy ymgysylltu’n helaeth â rhanddeiliaid, daeth amrywio lleol a chenedlaethol i’r amlwg yn niffiniad a gweithrediad presennol y model gofal a chymorth hwn. Oherwydd y pwyslais cynyddol ar wardiau rhithwir a'r rôl maen nhw’n ei chwarae i roi gofal yn agosach at gartref, cytunwyd gan y rhaglen Seilwaith Cymunedol a'i grŵp rhanddeiliaid, fod angen ffocws ar wardiau rhithwir. 
Mae'r papur hwn gan y Rhaglen Strategol ar gyfer Gofal Sylfaenol yn benllanw misoedd lawer o ymgysylltu a thrafodaeth sylweddol gyda'r holl randdeiliaid, ac mae'n darparu'r diffiniad Unwaith i Gymru a gytunir, safonau craidd a datganiadau ansawdd sylfaenol, o fodel gofal a chymorth Gofal Cymunedol Uwch (ward rithwir gynt). 
Mae'r rhain yn sylfaen i wasanaethau cymunedol ddarparu gofal o ansawdd uchel sy'n seiliedig ar dystiolaeth i bobl a phoblogaethau sydd angen mwy o ofal cymunedol. Maent yn ceisio lleihau’r amrywio lleol a chenedlaethol sy’n bodoli wrth ddarparu'r model gofal a chymorth hwn.

Ar hyn o bryd, mae'r rhaglen Seilwaith Cymunedol yn datblygu Fframwaith Amlbroffesiwn Cymru Gyfan ar gyfer Gweithio Integredig; wedi'i seilio ar adolygiad adnabod ymchwil, mapio cysyniadau grŵp ac offeryn gwerthuso sy'n darparu 'map ffordd' tuag at ffurfiau effeithiol a seiliedig ar dystiolaeth o arfer Amlbroffesiwn. Gwaith ar y cyd ydyw gyda’r Athro Carolyn Wallace a’r Athro Mark Llewellyn, ochr yn ochr â Sophie Randall o Sefydliad Iechyd a Gofal Cymdeithasol Cymru a Canolfan PRIME Cymru wedi'i lleoli ym Mhrifysgol De Cymru, Grŵp Rhanddeiliaid Allweddol Seilwaith Cymunedol, y grŵp Gorchwyl a Gorffen Aml-broffesiynol/Wardiau Rhithwir, a gweithdai cenedlaethol.
Nod y Fframwaith Amlbroffesiynol yw helpu sefydliadau i ddarparu gwasanaethau cymunedol cydgysylltiedig, sy’n canolbwyntio ar ganlyniadau, ac sy’n seiliedig ar dystiolaeth, drwy fodel gweithio amlbroffesiynol o ofal sy’n seiliedig ar leoedd.
Ysgogi gwaith cydweithredol rhwng proffesiynau cymunedol
Canolbwyntio ar gysondeb, lleihau amrywio ac adeiladu ar arferion da
Defnyddio data i ddangos gwerth ac effaith er mwyn adnabod lle i roi sylw ac adnoddau
Mae cydweithio drwy systemau gofal sy'n seiliedig ar leoedd yn cynnig y cyfle gorau i ddiwallu anghenion cyfannol unigolion a'r boblogaeth leol. Bydd hyn yn herio rhai o’r ffiniau traddodiadol rhwng proffesiynau a rhwng gwasanaethau. 
Nod elfen offeryn gwerthuso y Fframwaith Amlbroffesiynol yw ysgogi cydweithio amlbroffesiynol drwy:
Dangos beth yw 'da', gyda chamau i awgrymu a/neu ddangos datblygiad, a 
Darparu ffordd i randdeiliaid - boed yn arweinwyr, rheolwyr, ymarferwyr neu eraill, drafod ymhlith eu hunain a throstyn nhw eu hunain sut maen nhw’n canfod eu hamgylchiadau presennol ac yn cytuno ar y camau nesaf i'w cymryd. 
Ar y cyd â'r trafodaethau ar sut olwg allai fod ar Fframwaith Amlbroffesiynol, mae'r Rhaglen Seilwaith Cymunedol wedi canolbwyntio ar adeiladu sylfaen gref i alluogi arloesi a gallu i addasu i wella gofal, fel bod pobl yn cael eu gweld yn y lle iawn ar yr adeg iawn mor agos at eu cartref â phosibl.
Nododd y gwaith hwn fod angen trafodaeth bellach ar y meysydd canlynol:
P'un a yw ward rithwir yn dîm amlbroffesiynol ag enw arall, neu a yw hwn yn fodel penodol o ofal amlbroffesiynol, sydd â safonau gofynnol, datganiadau ansawdd sylfaenol a fframwaith gwerthuso.
Bod angen diffiniad a dealltwriaeth a rennir o beth yw ward rithwir
Cydnabod nad yw'r term ward rithwir yn cyfleu’n ddigonol yr anghenion iechyd, cymdeithasol a lles y gallai fod eu hangen ar bobl sydd angen y lefel hon o ymyrraeth. 
Nid yw gwerth ac effeithiolrwydd wardiau rhithwir yn cael eu dangos mewn ffordd gyson ledled Cymru ar hyn o bryd

Cynhaliwyd cymhariaeth gychwynnol o enghreifftiau o waith amlbroffesiynol a wardiau rhithwir i geisio deall y cwestiynau hyn. 
Mae ymgysylltu helaeth a thrafodaeth sylweddol gyda'r holl randdeiliaid wedi penderfynu bod wardiau rhithwir yn:
Fodel penodol o ofal amlbroffesiynol 
Gofyn am ddiffiniad cyson a chynhwysol, safonau, datganiadau ansawdd sylfaenol, a ffordd o werthuso ei werth a'i effaith. 
Gofyn am unffurfiaeth genedlaethol ond gyda hyblygrwydd lleol, i ddarparu'r model hwn o ofal a chymorth.
Darparu sylfaen lle gall gwasanaethau cymunedol ddarparu gofal o ansawdd uchel sy'n seiliedig ar dystiolaeth ar gyfer pobl a phoblogaethau. 
Gwerth nodi yw bod yr enw ‘wardiau rhithwir’ yn bwynt trafod allweddol yn sgil ymgysylltu â rhanddeiliaid, gyda chonsensws bod angen i'r iaith hon newid gan ei bod yn ddryslyd ac nid yw'n adlewyrchu'r holl bartneriaid sy'n ymwneud â darparu'r model hwn o ofal a chymorth.
Y canlyniad oedd bod 'Gofal Cymunedol Uwch' wedi’i ddewis fel yr enw a ffefrir ar gyfer y model hwn o ofal a chymorth, a chytunwyd ar y diffiniadau syml ac estynedig canlynol: 



	Diffiniad Syml o Ofal Cymunedol Gwell

Dull iechyd a gofal cymdeithasol integredig gyda grŵp poblogaeth penodol o ymateb yn amlbroffesiynol gan osgoi argyfwng ac ymyriadau acíwt pan fydd hynny'n bosibl.

Diffiniad Estynedig o Ofal Cymunedol Uwch

Dull iechyd a gofal cymdeithasol integredig gyda grŵp poblogaeth penodol o ymateb yn amlbroffesiynol a/neu draws-sector gan osgoi creu argyfwng a gwaethygu o ran anghenion iechyd a gofal lle bo hynny'n ymarferol. Gall hynny gynnwys cefnogaeth cam i fyny i atal mynd i'r ysbyty neu gymorth cam i lawr i alluogi pobl i adael yr ysbyty yn gynnar, gan barhau i dderbyn y driniaeth, y gofal a'r cymorth sydd eu hangen ar yr unigolyn.

Cefnogi pobl i gael gofal yn eu cartrefi eu hunain neu yn eu preswylfa arferol, gan ganolbwyntio ar yr hyn sy'n bwysig i'r unigolyn a'r bobl hynny sy'n bwysig iddyn nhw, a'r camau sydd eu hangen i gefnogi hyn.

Defnyddio cymysgedd o dechnoleg a chymorth wyneb yn wyneb, ymgynghori o bell, ac o bosibl monitro o bell a/neu ymyrraeth o bell.

Datblygwyd y model gweithio Chwe Safon Gofal Cymunedol Uwch Cymru Gyfan, mewn partneriaeth â rhanddeiliaid allweddol ac yn seiliedig ar y chwe maes ansawdd: Diogelwch, Amseroldeb, Effeithiolrwydd, Effeithlonrwydd, Tegwch, a Chanolbwyntio ar y Claf. 
Mae gan bob un o'r Chwe Safon ddatganiadau ansawdd sylfaenol sy'n nodi'r hyn sy'n ofynnol i ddarparu'r model gofal a chymorth hwn a dylid eu defnyddio fel offeryn meincnodi i ddarparu gofal o ansawdd uchel sy'n seiliedig ar dystiolaeth i bobl a phoblogaethau.
Yn ogystal, drwy waith y Rhaglen Seilwaith Cymunedol, datblygwyd dau ddelwedd ategol i nodi sut mae'r model Gofal Cymunedol Uwch hwn yn cyd-fynd â phob elfen o waith amlbroffesiynol:
Ffig. 1 Ffocws ar y boblogaeth: ar gyfer pwy mae’r ymyriad

Ffig. 2 Ffocws 'Tîm o amgylch yr unigolyn': yn seiliedig ar anghenion iechyd, gofal cymdeithasol a lles yr unigolyn

Ffig. 3 Safonau a datganiadau ansawdd sylfaenol 

Gellir cymhwyso'r Chwe Safon a'r Datganiadau Ansawdd Sylfaenol i ffocws poblogaeth a 'thîm o amgylch y person'. 
Anogir gwasanaethau sy'n darparu'r model Gofal Cymunedol Uwch hwn i ddefnyddio'r Chwe Safon hyn a'r Datganiadau Ansawdd Sylfaenol hyn i nodi cyfleoedd i brofi a chynyddu gwelliannau ar lefel leol.


	Chwe Safon Gofal Cymunedol Uwch yw: 

	Diogel
	Cydnabod ein bod yn rhan o dîm mwy – gwella iechyd a lles y cymunedau rydym yn eu gwasanaethu yn ddiogel

	Effeithiol
	Gweithio gyda'n gilydd i wneud y peth iawn ar gyfer y person

	Canolbwyntio ar y person
	Rhoi pobl wrth wraidd popeth a wnawn

	Amserol
	Y sgiliau iawn, y lle iawn, yr amser iawn

	Effeithlon
	Rydym yn ymatebol, yn agored ac yn glir

	Teg
	Cefnogi ein pobl – hyrwyddo diwylliant cynhwysol sy’n cefnogi pawb i gyflawni eu potensial

	Safonau

	Diogel
[image: Users outline]
Cydnabod ein bod yn rhan o dîm mwy – gwella iechyd a lles y cymunedau rydym yn eu gwasanaethu yn ddiogel 
	Effeithiol
[image: Mental Health outline]
 




Gweithio gyda'n gilydd i wneud y peth iawn ar gyfer y person
	Canolbwyntio ar y person
[image: Social network outline]
 



   

Rhoi pobl wrth wraidd popeth a wnawn
	Amserol






Y sgiliau iawn, y lle iawn, yr amser iawn

	Effeithlon
 
 




Rydym yn ymatebol, yn agored ac yn glir

	Teg
   



  Cefnogi ein pobl – hyrwyddo diwylliant cynhwysol sy’n cefnogi pawb i gyflawni eu potensial

	Datganiadau Ansawdd Sylfaenol

	Diffiniad clir o’r grŵp poblogaeth, model yn hyblyg i ymateb i ofynion anghenion gyda meini prawf cynhwysiant ac eithrio y cytunwyd arnyn nhw

Rhyngwyneb TG cyffredin ar gyfer adrodd safonol a systematig, a ategir gan gytundebau rhannu data ac atebion digidol

Adnoddau sy'n gweithio gyda'r cymysgedd sgiliau cywir, ar y lefel gywir ac ar y capasiti cywir

System ddysgu, wedi'i phrofi a'i seilio ar dystiolaeth

Ansawdd a Diogelwch yn greiddiol; prosesau rheoli risg, llywodraethu ac uwchgyfeirio clir

Datblygu perthnasoedd dibynadwy a chysylltiadau cyfathrebu y cytunwyd arnynt rhwng gwasanaethau 
	Monitro, mesur a gwerthuso parhaus; defnyddio'r Fframwaith Amlbroffesiynol ar gyfer Gweithio Integredig Matrics Datblygu (offeryn gwerthuso ar gyfer gweithio integredig amlbroffesiynol)

Tîm amlbroffesiynol eang sy'n gweithio gyda'r person a'u nodau, sy'n ganolog i gymorth

Cefnogi modelau gweithlu newydd a hyfforddiant ehangach i'r gweithlu a chyfleoedd addysg 

Gweithio i'r lefel uchaf o gymhwysedd


	Cydgynhyrchu gofal yn barhaus â’r person sy'n cael ei gefnogi

Cynllunio gofal rhagfynegol a chyfannol gyda'r person sy'n cael ei gefnogi

Cynnwys rhwydwaith cymorth ehangach y person (gofalwyr sy’n berthnasau)

Mesurau a nodau yn seiliedig ar y person, nid y system.
Sgyrsiau ‘beth sy’n bwysig i fi’

Cyfathrebu clir rhwng gweithwyr proffesiynol a'r person/teulu sy’n cael eu cefnogi - tîm o amgylch y person 

Ymagwedd sy'n canolbwyntio ar y person yn seiliedig ar anghenion
	Pwynt mynediad clir

Amserlenni clir ar gyfer ymateb a hyd y gefnogaeth
 
Mynediad at wybodaeth ar yr adeg iawn i alluogi penderfyniadau sy’n seiliedig ar wybodaeth

Brysbennu unwaith, brysbennu yn dda - gyda'r pwyslais mwyaf ar gefnogi a chyfeirio'n dda ar y cyswllt cyntaf


Adnoddu i'r capasiti iawn i sicrhau y gellir bodloni amseroedd ymateb, 24/7

Defnyddio technoleg yn briodol i gefnogi brysbennu rhithwir, dyfeisiau teleofal a/neu ymgynghoriadau wyneb yn wyneb
	Yn ategu ac yn cyd-fynd â chynigion gwasanaeth eraill 

Mynediad a rennir at wybodaeth a defnydd priodol o dechnoleg

Llai o ddyblygu drwy weithio'n ddoeth a chasglu data mewn ffordd symlach

Y lefel iawn o ryngweithio ar gyfer anghenion y person – dim mwy dim llai

Dangosir gwerth drwy ganlyniadau sy'n seiliedig ar dystiolaeth ac effeithiolrwydd cost.


Llywodraethu clir ar gyfer archwilio a sicrwydd


	Mynediad teg a chyfartal i’r boblogaeth gyfan heb ystyried daearyddiaeth 

Y person sydd wrth wraidd y cymorth a ddarperir, gyda phrofiad a mesurau canlyniadau cysylltiedig yn rhan annatod o gyflawni 

Canlyniadau teg ni waeth beth fo'u nodweddion, megis oedran, rhyw, ethnigrwydd, morbidrwydd a statws economaidd-gymdeithasol.

Gwasanaeth a phroses asesu deg ni waeth beth fo'u proffesiwn a'r dull asesu, gan ystyried demograffeg leol ac anghenion gofal a nodwyd.

[bookmark: _Annex_1]Mae rhan nesaf y papur yn nodi Fframwaith Gwerthuso a fydd yn cefnogi sefydliadau i ddangos gwerth ac effeithiolrwydd modelau gofal a chymorth Gofal Cymunedol Uwch, trwy ddull Unwaith i Gymru seiliedig ar dystiolaeth, yn unol ag egwyddorion Gofal Iechyd Seiliedig ar Werth (GISW). 
Bydd y canllaw hwn yn cysylltu â Safonau Ansawdd Iechyd a Gofal; 6 pharth ansawdd a 6 galluogwyr ansawdd yn unol â Canllawiau statudol Dyletswydd Ansawdd 2023.  Mae gan y ddyletswydd ansawdd ddau nod:
Gwella ansawdd gwasanaethau iechyd
Sicrhau canlyniadau gwell i'r boblogaeth yng Nghymru
Mae angen i sefydliadau fonitro ac adrodd ar sut maen nhw'n gwneud ar eu taith Ansawdd drwy:
Fesurau a dangosyddion (y cyfeirir atynt yn y papur hwn fel canlyniadau)
Straeon Staff a Straeon Cleifion
Asesiadau allanol
I ddeall sut mae gwasanaethau Gofal Cymunedol Uwch yn monitro eu hunain, cynhaliwyd 'Archwiliadau Data Dwfn' gyda gwasanaethau ym mhob Rhanbarth Bwrdd Iechyd i ddeall pa ddata sy'n cael ei gasglu ar hyn o bryd, pa systemau sy'n cael eu defnyddio, lle mae data'n cael ei ddefnyddio er gwybodaeth i nodi arfer gorau ac i archwilio'n bellach y rhwystrau sy'n gysylltiedig â defnyddio data yn y meysydd hyn a godwyd trwy ymrwymiadau blaenorol. Amlygodd yr ymgysylltiad hwn yr angen am arweiniad yn y maes hwn.
[bookmark: _Hlk140656795]Pwrpas y Fframwaith Gwerthuso hwn yw darparu offeryn ar gyfer modelau gofal a chymorth Gofal Cymunedol Uwch i'w galluogi i ddeall sut olwg sydd ar ansawdd da yn eu meysydd unigol trwy bersbectif sy'n canolbwyntio ar yr unigolyn. Mae’n adeiladu ar y meysydd a nodwyd yn gynharach yn y papur hwn ac yn gosod disgwyliad y bydd modelau gofal a chymorth GCU yn:
Defnyddio Matrics Datblygu Gweithio Aml-Broffesiynol Prifysgol De Cymru a ddatblygwyd ar gyfer Fframwaith Amlbroffesiynol Cymru Gyfan ar gyfer Gweithio Integredig
Defnyddio'r Chwe Safon hyn a'r Datganiadau Ansawdd Sylfaenol hyn i nodi cyfleoedd i brofi a chynyddu gwelliannau ar lefel leol.
Nodi'n glir y boblogaeth y maent yn darparu gwasanaeth ar eu cyfer (meini prawf ystod oedran, atgyfeirio ac eithrio)
Mae'n diffinio'n glir y canlyniadau a ddymunir ar gyfer eu poblogaeth yn unol ag egwyddorion GISW i ddangos:
Ansawdd gofal
Cost-effeithiolrwydd  
Canlyniadau
Defnyddio straeon i ddarparu effaith ansoddol ar ddangos gwerth ac effeithiolrwydd
Er mwyn helpu i ddiffinio'r canlyniadau a ddymunir, datblygwyd set o fesurau a chanlyniadau, ac isafswm set ddata. Mae'r rhain wedi'u nodi gan randdeiliaid fel metrigau allweddol y dylai pob model gofal a chymorth eu monitro yn ofynnol ac sy'n dangos effeithiolrwydd a gwerth. 
Ffig 4 Mesurau a chanlyniadau GCU
Mae'r mesurau'n berthnasol i bob gwasanaeth a gellir adeiladu arnynt yn ôl yr angen ar gyfer eu hangen poblogaeth leol. Gellir eu defnyddio ar gyfer rheolaeth weithredol i yrru gwelliannau a byddant yn dangos effeithiolrwydd, gwerth ac effaith y gwasanaeth i'r unigolyn unigol trwy ddefnyddio Mesurau Canlyniad yn ôl Claf a Mesurau Profiad yn ôl Claf, ac i'r system Iechyd a Gofal Cymdeithasol ehangach yn gyffredinol. Mae'n allweddol nodi bod rhai mesurau (gweler mesurau 6, 8c, 9 a 19 yn FIG.4) wedi'u cynnwys sy'n ddatblygiadol, mae'r rhain yn uchelgeisiol a bydd angen ffocws a chefnogaeth bellach, ond cytunwyd arnynt fel mesurau pwysig i'w cynnwys, ac i'w datblygu trwy weithio ar y cyd.
Mae Atodiad 2 yn darparu rhagor o fanylion am werth pob un o'r mesurau a'r canlyniadau Gofal Cymunedol Uwch, ac yn diffinio lle maent yn cysylltu â'r Ddyletswydd Ansawdd a'i briod 6 parth o ansawdd a 6 galluogwyr ansawdd. 
Drwy'r ymgysylltiad a wnaed â modelau gofal a chymorth GCU, er mwyn cefnogi modelau Gofal Cymunedol Uwch o ofal a chymorth, i gyflawni gwerth ac effeithlonrwydd amlygwyd bod angen bod:
Gwell casglu data i wella'r ddealltwriaeth ar y defnydd o adnoddau, y canlyniadau a'r profiadau sy'n bwysig i bobl. 
Gwell rhannu data rhwng proffesiynau a sefydliadau er mwyn galluogi'r modelau gofal amlbroffesiynol.
Yn ychwanegol at y mesurau a'r canlyniadau yn Ffigur 4datblygwyd Set Data Gofynnol ar gyfer Gofal Cymunedol Uwch sy'n amlinellu'r eitemau data sydd eu hangen i gyfrifo'r mesurau nawr ac, yn y dyfodol, gan alluogi gwell casglu data. Bydd hyn yn cael ei rannu'n uniongyrchol â Byrddau Iechyd ar gais, gan fod y rhain yn ddiffiniadau drafft yn unig ar hyn o bryd. Er mwyn ffurfioli safonau data, bydd angen cymeradwyaeth i fwrw ymlaen â cham 3 y prosiect, a nodir isod. Gwyddom hefyd y bydd angen cymorth digidol ar rai gwasanaethau i hwyluso'r broses o gasglu data a bod y fframwaith hwn yn fan cychwyn ar y daith i ddangos gwerth ac effaith.

	Maint (Effeithiolrwydd Cost)
	Ansawdd

	Ymdrech
	Faint wnaethon ni?

1. # atgyfeiriadau (yn ôl ffynhonnell, rheswm dros atgyfeirio a brys atgyfeirio)
2. # atgyfeiriadau a dderbyniwyd sydd wedi'u hail-flaenoriaethu (a pham)
3. # atgyfeiriadau a dderbyniwyd
4. # asesiadau a gwblhawyd (yn ôl proffesiwn)
5. # y bobl a gafodd cynllun hunanofal ysgrifenedig cyfannol wedi'i gyd-gynhyrchu adeg rhyddhau o Ofal Cymunedol Uwch (GCU) i'w galluogi i reoli a gwneud y gorau o'u hannibyniaeth, gweithredu a lles 
6. Mesur datblygiadol i ddangos effaith cost gwasanaeth

	Sut wnaethon ni?

7. % y bobl wedi eu hasesu, eu derbyn ac â chynllun rheoli cychwynnol ar waith o fewn 24 awr
8a. % yr unigolion a oedd yn teimlo bod y tîm wedi cydlynu fy ngofal yn dda a dim ond unwaith y bu'n rhaid i mi adrodd fy stori
8b. % y gofalwyr a oedd yn teimlo bod y tîm wedi cydlynu gofal yr unigolyn yn dda a dim ond unwaith y bu'n rhaid adrodd stori’r unigolyn
8c. Mesur datblygiadol i ddeall pa mor dda roedd y gwasanaeth o’r farn eu bod yn gweithio mewn ffordd aml-broffesiynol gydlynol
9.   Mesur datblygiadol i ddeall Galw a Chapasiti 
10.  Cyfraddau salwch staff (%, WTE)
11.  Cyfraddau swyddi gwag (WTE)
12.  Sgôr boddhad staff
13. # pryderon (wedi'u rhannu yn ôl math/ffynhonnell)
14. # adborth a gafwyd (canmoliaeth, cwynion a materion)

	Effaith
	Ydy pethau wedi gwella i unrhyw un? Effaith System

15. % y derbyniadau a gafodd eu hosgoi ar gyfer yr unigolion hynny y nodwyd eu bod mewn perygl o fod angen mynediad brys drwy atgyfeiriad i'r gwasanaeth GCU
16. % y derbyniadau brys o fewn 28 diwrnod i ryddhau o'r gwasanaeth Gofal Cymunedol Uwch
17a. % y bobl a ffoniodd 111 pan oeddent yng ngofal gwasanaeth GCU a
17b. % y bobl a ffoniodd 999 pan oeddent yng ngofal gwasanaeth GCU
18a. % y bobl a ffoniodd 111 ar ôl cael eu rhyddhau o'r gwasanaeth GCU, i'w mesur ar ôl 6 mis a 12 mis
18b. % y bobl a ffoniodd 999 ar ôl cael eu rhyddhau o'r gwasanaeth GCU, i'w mesur ar ôl 6 mis a 12 mis
19.Mesur datblygiadol i ddangos effaith system gyfan model gofal GCU drwy ddeall rhyngweithiadau system gyfan yr unigolyn 6 mis cyn GCU a 6 mis ar ôl rhyddhau o GCU
20. # diwrnodau gwely a arbedwyd
	Ydy pethau wedi gwella i unrhyw un? Canlyniadau sy’n Canolbwyntio ar y Person

21. % yr unigolion a oedd o’r farn bod y cymorth yn briodol i'w hanghenion
22. % yr unigolion sy'n adrodd mwy o allu i reoli/ymdopi â'u cyflwr
23. % yr unigolion a deimlai fod y sgwrs 'beth sy'n bwysig i fi' wedi effeithio ar eu gofal mewn ffordd gadarnhaol?
24. % yr unigolion y cyflawnwyd eu canlyniadau personol a nodwyd ganddynt
25. % y gofal a dderbynnir yn y lleoliad gofal a ddewisir gan y person
26. % y gofalwyr a deimlai fod y gwasanaethau a gynigiwyd/cyrchwyd yn diwallu anghenion yr unigolyn a'r gofalwr
27. % y gofalwyr a deimlai eu bod yn cael eu cefnogi yn ystod cyfnod gofal eu person yn GCU
28. Cymharu sgorau EQ-5D-5L yn ystod cyfnod gofal GCU; a 3, 6 a 12 mis wedi hynny

Cynigir y dylid ymgymryd â cham 3 o'r gwaith hwn ar y cyd â IGDC a Thîm Gwerth mewn Iechyd Cymru i gefnogi'r gwaith o gasglu'r data a'r mesurau gofynnol a nodir yn y fframwaith hwn a hefyd sicrhau bod data'n cael ei gasglu mewn ffordd gyson ar draws y system. Bydd hyn yn cynnwys y Rhaglen Seilwaith Cymunedol yn cydweithio â'r ddau sefydliad a nodir isod:

Iechyd a Gofal Digidol Cymru (IGDC)
Bwrdd Safonau Gwybodaeth Cymru (BSGC) i gwmpasu gwaith ar ffurfioli safonau a diffiniadau data y mesurau a nodir yn y fframwaith; a
Tîm Gofal Sylfaenol, Cymuned ac Iechyd Meddwl IGDC i archwilio sut y gall eu gwaith ar ddatblygu setiau Data Cymunedol ac ailgynllunio'r System Genedlaethol sicrhau y bydd gwasanaethau'r GCU yn gallu casglu'r data yn systematig mewn modd cyson ac effeithlon.
Tîm Gwerth mewn Iechyd Cymru i gytuno:
sut y gellir symud ymlaen â'r gwaith o ddatblygu dull y gellir casglu, storio a dadansoddi adborth, profiad a chanlyniadau unigolyn mewn ffordd gyson ar draws gwasanaethau amlbroffesiynol ac amlasiantaethol
sut y gellir cefnogi gwasanaethau i sicrhau eu bod yn ymgymryd â dull Gofal Iechyd Seiliedig ar Werth (GISW) i sicrhau canlyniadau gwell i'w boblogaeth mewn ffordd gynaliadwy.

Mae'r dull hwn o weithredu Unwaith i Gymru yn nodi diffiniad y cytunwyd arno, safonau craidd a datganiadau ansawdd sylfaenol, o fodel gofal a chymorth Gofal Cymunedol Uwch. 
Mae'r rhain yn darparu sylfaen lle gall gwasanaethau cymunedol ddarparu gofal o ansawdd uchel sy'n seiliedig ar dystiolaeth i bobl a phoblogaethau, sydd angen mwy o ofal cymunedol. Maent yn ceisio lleihau’r amrywio lleol a chenedlaethol sy’n bodoli wrth ddarparu'r model gofal a chymorth hwn a’r ffordd y mae ei werth ac effeithiolrwydd yn cael eu mesur.

Matrics Datblygu ar gyfer Gweithio Amlbroffesiynol  

Manylion Ychwanegol Mesurau a chanlyniadau Gofal Cymunedol Uwch

